ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

Ո Ր Ո Շ ՈՒ Մ
«..........» «..........................» 2016թ. N……-Ն
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի N1555-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻՆ 

ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
Ղեկավարվելով Հայաստանի Հանրապետության քաղաքացիական օրենսգրքի  605-րդ հոդվածով և «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ մասով՝ Հայաստանի Հանրապետության կառավարությունը    ո ր ո շ ու մ  է.

1. Հայաստանի Հան​րապետության կառավարության 2015 թվականի դեկտեմբերի 24-ի Հայաստանի Հան​րա​պետության 2016 թվականի պետական բյուջեի կատարումն ապահովող միջոցառումների մասին N1555-Ն որոշման մեջ կատարել լրացումներ` համաձայն N 1 հա​վել​վածի:

2. «Զարգացման հայկական գործակալություն» փակ բաժնետիրական ընկերության լուծարման գործընթացը կանոնակարգելու և պարտավորությունները մարելու նպատակով, Հայաստանի Հանրապետության կառավարության աշխատակազմին Հայաստանի Հանրապետության 2016 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից 2016 թվականի ինն ամսում հատկացնել 9.195.300 ՀՀ դրամ (բյուջետային ծախսերի տնտեսագիտական դասակարգման «Այլ ծախսեր» հոդվածով):



3. Հայաստանի Հանրապետության կառավարության աշխատակազմի ղեկավար-նախարարին՝ սույն որոշման 1-ին կետով հատկացված գումարը «Զարգացման հայկական գործակալություն» փակ բաժնետիրական ընկերությանը տրամադրելու համար ընկերության լուծարման հանձնաժողովի հետ սույն որոշումն ուժի մեջ մտնելուց հետո 5-օրյա ժամկետում կնքել նվիրաբերության պայմանագիր: 


4. Սույն որոշումն ուժի մեջ է մտնում պաշտոնական հրապարակմանը հաջորդող օրվա​նից:
	Հավելված  

	ՀՀ կառավարության 2016 թվականի

	………….……….-ի N….. -Ն որոշման
Աղյուսակ N 1

	ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի N 1555-Ն ՈՐՈՇՄԱՆ 
N11 ՀԱՎԵԼՎԱԾԻ N 11.3  ԱՂՅՈՒՍԱԿՈՒՄ  ԿԱՏԱՐՎՈՂ ԼՐԱՑՈՒՄԸ

	Չափորոշիչները
	Ցուցանիշների փոփոխություն (ավելացումները նշված են դրական նշանով, իսկ նվազեցումները` փակագծերում)

	
	

	
	Ոչ ֆինանսական ցուցանիշներ 
	Ֆինանսական ցուցանիշներ 

	
	Ինն ամիս
	Տարի
	Ինն ամիս
	Տարի

	ՄԱՍ Գ: Նախարարի պատասխանատվության ներքո իրականացվող քաղաքականության միջոցառումների և ֆինանսական կառավարման արդյունքների ցուցանիշները

	1. Քաղաքականության միջոցառումներ

	1.1 Ծառայություններ

	Ծրագրային դասիչը
	Անվանումը
	 

	
	«Զարգացման հայկական գործակալություն» փակ բաժնետիրական ընկերության լուծարման ծառայություններ
	

	1126
	ԱԾ03
	Նկարագրություն՝ 
«Զարգացման հայկական գործակալություն» ՓԲԸ-ի պարտավորությունների մարում և լուծարման գործընթացի արդյունավետ կազմակերպում
	

	Քանակական
	Լուծարվող կազմակերպությունների թիվը
	1
	1
	x
	x

	Որակական 
	 
	Մշակված չէ
	x
	x
	 
	 

	Ժամկետայնության
	Մշակված չէ
	x
	x
	 
	 

	Մատուցվող ծառայության վրա կատարվող ծախսը (հազար դրամ)

 
	x
	x
	9,195.3 
	9,195.3 

	Ծրագիրը (ծրագրերը), որի (որոնց) շրջանակներում իրականացվում է քաղաքականության միջոցառումը 

	1126 Տնտեսական գործունեության աջակցման ծառայություններ

	Վերջնական արդյունքի նկարագրությունը
Տնտեսական գործունեության և օտարերկրյա ներդրումների խրախուսում, աւդյունավետության բարձրացում

	

	Ծառայություն մատուցողի (մատուցողների) անվանումը

	ՀՀ կառավարության աշխատակազմ


	Աղյուսակ N 2

	ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի N 1555-Ն ՈՐՈՇՄԱՆ N 11 ՀԱՎԵԼՎԱԾԻ 
N 12ԱՂՅՈՒՍԱԿՈՒՄ ԿԱՏԱՐՎՈՂ ԼՐԱՑՈՒՄԸ

	Ծրագրային դասիչը
	Գործառնական դասիչը (բաժին/խումբ/դաս)
	Ծրագիրը/քաղաքականության միջոցառումը
	ՀՀ 2016 թվականի պետական բյուջե 
(հազար դրամ)

	Ծրագիրը
	Միջոցառումը
	
	
	

	1126
	 
	 
	ԾՐԱԳԻՐ
	9,195.3 

	
	
	
	Տնտեսական գործունեության աջակցման ծառայություններ
	 

	
	
	
	Ծրագրի նկարագրությունը
	

	
	
	
	Տնտեսական խորհրդատվության և աջակցման տրամադրում, վերլուծությունների պատրաստում
	

	
	
	
	Վերջնական արդյունքի նկարագրությունը
	

	
	
	
	Տնտեսական գործունեության և օտարերկրյա ներդրումների խրախուսում, աւդյունավետության բարձրացում
	

	 
	ԱԾ03
	 
	Քաղաքականության միջոցառումներ. Ծառայություններ
	 

	
	
	
	«Զարգացման հայկական գործակալություն» փակ բաժնետիրական ընկերության լուծարման ծառայություններ
	9,195.3 

	
	
	
	Մատուցվող ծառայության նկարագրությունը 
	 

	
	
	
	«Զարգացման հայկական գործակալություն» ՓԲԸ-ի պարտավորությունների մարում և լուծարման գործընթացի արդյունավետ կազմակերպում
	 

	 
	 
	 
	Ծառայություն մատուցողի անվանումը
	 

	 
	 
	 
	ՀՀ կառավարության աշխատակազմ
	 


ՀԻՄՆԱՎՈՐՈՒՄ
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի N1555-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻՆ 

ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
ՀՀ կառավարության 2014 թվականի դեկտեմբերի 18-ի N1523-Ն որոշմամբ «Զարգացման հայկական գործակալություն» ՓԲԸ-ն, որի 100% բաժնետոմսերի կառավարման լիազորությունները վերապահված են ՀՀ կառավարության աշխատակազմին, գտնվում է լուծարման գործընթացում: Մինչ լուծարման գործընթաց մտնելը ընկերության ֆինանսավորումն իրականացվում էր ՀՀ պետական բյուջեից: ՀՀ 2015թ. պետական բյուջեով ևս նախատեսված էր «Զարգացման հայկական գործակալություն» ՓԲԸ-ին հատկացնել 122.262.900 ՀՀ դրամ, որի համար ՀՀ կառավարության աշխատակազմի և լուծարման հանձնաժողովի միջև կնքվել էր նվիրաբերության պայմանագիր: 

Նշված պայմանագրի շրջանակներում նախատեսված էր «Զարգացման հայկական գործակալություն» ՓԲԸ-ի լուծարումն ավարտել 2015թ. ընթացքում, սակայն լուծարման ընթացակարգի համաձայն ընկերությունում իրականացված բյուջեի հետ փոխհարաբերությունների և հարկային մարմնի կողմից վերահսկվող ՀՀ օրենսդրության առանձին պահանջների կատարման ճշտության ստուգման արդյունքում արձանագրվեց 27.942.967 դրամ շահութահարկի գծով պարտավորություն: Հարկային պարտավորության կատարումն ապահովելու նպատակով, 2015թ. սեպտեմբերից ՀՀ ֆինանսների նախարարության, այնուհետ՝ ՀՀ ԴԱՀԿ ծառայության կողմից «Զարգացման հայկական գործակալություն» ՓԲԸ-ի գույքի և դրամական միջոցների վրա դրված է արգելանք, իսկ ՀՀ պետական բյուջեից ընկերությանը վերջին ֆինանսավորումն իրականացվել է 2015թ. ապրիլ ամսին: Հաշվի առնելով, որ ընկերությունն անհրաժեշտ միջոցներ չուներ, իսկ նվիրաբերության պայմանագրի շրջանակներում նշված պարտավորությունը մարելու համար չհատկացվեց համապատասխան գումար (քանի որ ընկերության հաշիվը արգելանքի տակ է), ընկերության լուծարման գործընթացը 2015թ. ընթացքում հնարավոր չեղավ ավարտել: Արդյունքում, ընկերությունը պարտավորություն ուներ ոչ միայն ՀՀ պետական բյուջեի հանդեպ, այլև  ավելացավ ՀՀ ԴԱՀԿ ծառայության կատարողական գործողությունների ծախսերը, ինչպես նաև կուտակվեցին պարտավորություններ աշխատավարձի և այլ վճարումների գծով:  

Վերը նշված շուրջ 28 մլն. դրամ շահութահարկի գծով հարկային պարտավորությունն առաջացել էր «Զարգացման հայկական գործակալություն» ՓԲԸ-ի կողմից ձեռք բերված բաժնետոմսերի մարումից հետո ընկերության կանոնադրական կապիտալի նվազեցման արդյունքում, ընդ որում՝ ընկերությունը պետությանը պատկանող համապատասխան թվով բաժնետոմսերը ձեռք էր բերել ՀՀ կառավարության 2010թ. հոկտեմբերի 14-ի թիվ 1347-Ն որոշման համաձայն՝ վճարելով սեփականության իրավունքով իրեն պատկանող ք.Երևան, Չարենցի 17 հասցեում գտնվող՝ 1896,0 քառ.մետր շինությամբ և շենքի սպասարկման համար նախատեսված 0,0754 հեկտար հողատարածքով: 

Ղեկավարվելով «Հայաստանի Հանրապետության 2016 թվականի պետական բյուջեի մասին» ՀՀ օրենքի 9-րդ հոդվածի 9-րդ մասով, ՀՀ կառավարությանն առընթեր պետական գույքի կառավարման վարչության և ՀՀ ֆինանսների նախարարության կողմից 2016թ. հունվար ամսին իրականացվել է հարկային պարտավորության ամբողջական մարում, սակայն հարկային մարմնի զարգացման ֆոնդին ուղղվող ստուգման ակտով վճարման առաջադրված գումարի 10 տոկոսը՝  2.794.296 դրամ, չի դիտարկվել որպես մարում: Արդյունքում ընկերությունն ուներ 2.794.296 դրամի չափով գերավճար և նույն գումարի չափով շահութահարկի գծով պարտավորություն: 

Ղեկավարվելով «Հարկերի մասին» ՀՀ օրենքի 33-րդ հոդվածով, ՀՀ կառավարությանն առընթեր պետական գույքի կառավարման վարչությունը 2016թ. մարտի 4-ի թիվ 03/14.24/1124-16 գրությամբ դիմել էր ՀՀ ԿԱ պետական եկամուտների կոմիտեի Կենտրոնի հարկային տեսչություն՝ «Զարգացման հայկական գործակալություն» ՓԲԸ-ի 2.844.686 դրամ շահութահարկի և 158.914 դրամ ավելացված արժեքի հարկի գծով ունեցած 3.003.600 դրամ ընդհանուր գումարով գերավճարները  վերադարձնելու կամ դրանցից ընկերության շահութահարկի 10%-ի մասով հարկային պարտավորությունը հաշվանցելու խնդրանքով: Կենտրոնի ՀՏ-ի կողմից 2016թ. ապրիլին գերավճարներից հաշվանցվել է շահութահարկի 10%-ի մասով հարկային պարտավորությունը և 27.942.967 դրամ շահութահարկի գծով պարտավորությունն ամբողջությամբ մարված էր: Սակայն 2016թ. հունիսի 6-ին (մշտապես գործող ֆինանսատնտեսական նախարարական կոմիտեի 02.06.2016թ.-ի նիստից հետո) Կենտրոն հարկային տեսչությունը գրությամբ ներկայացրել է ՀՀ գլխավոր գանձապետի գրությունը, համաձայն որի վերը նշված 10 տոկոսի հաշվանցումը չեղյալ է համարվել, քանի որ թիվ 900005000964 գանձապետական հաշիվը «Հայաստանի Հանրապետության 2016 թվականի պետական բյուջեի մասին» ՀՀ օրենքի 11-րդ հոդվածի 3-րդ կետի դ) ենթակետի համաձայն հանդիսանում է ՀՀ պետական բյուջեի միջոցներից փոխանցվող շահութահարկի հաշիվ:  Այսինքն, ընկերությունը կրկին ունի 2.794.296 դրամի հարկային պարտավորություն և նույն գումարի չափով գերավճար, ինչը «Հարկերի մասին» ՀՀ օրենքի 33-րդ հոդվածի համաձայն հնարավոր չէ վերադարձնել ընկերությանը նույն հիմքով, ինչ հիմքով չեղյալ է համարվել հաշվանցումը:  

Այսպիսով, հաշվի առնելով, որ «Զարգացման հայկական գործակալություն» ՓԲԸ-ի կրեդիտորական պարտքերն ավելացել են 2.794.296 դրամով, մշտապես գործող ֆինանսատնտեսական նախարարական կոմիտեի 02.06.2016թ.-ի նիստում քննարկված ՀՀ կառավարության որոշման նախագիծը խմբագրվել է և ՀՀ կառավարության աշխատակազմին հատկացվող գումարն ավելացել է 2.794.296 դրամով:   

«Զարգացման հայկական գործակալություն» ՓԲԸ-ի լուծարման մասին ՀՀ կառավարության 18.12.2014թ. N1523-Ն որոշման համաձայն՝ լուծարման ավարտի դեպքում ընկերության ՀՀ պետական բյուջեի գծով գերավճարի ստացման իրավունքը վերապահվելու է ՀՀ ֆինանսների նախարարությանը: 

Վերը նշված շահութահարկի գծով հարկային պարտավորությունը կատարելու նպատակով, Կենտրոն ՀՏ-ի որոշման համաձայն ՀՀ դատական ակտերի հարկադիր կատարման ծառայության ֆինանսների նախարարության հայցերով բռնագանձումների Երևան քաղաքի բաժնում հարուցվել էր  կատարողական վարույթը: Հաշվի առնելով «Դատական ակտերի հարկադիր կատարման մասին» ՀՀ օրենքի 67-րդ հոդվածի 2-րդ մասի ա) ենթակետը (կատարողական գործողությունների կատարման ծախսերը բռնագանձվում են պարտապանից` 100.000 դրամ և ավելի չափով պահանջի բավարարմանն ուղղված գումարի 5 տոկոսի չափով), ՀՀ ԴԱՀԿ ծառայության ֆինանսների նախարարության հայցերով բռնագանձումների Երևան քաղաքի բաժինը 15.09.2015թ. որոշում էր ընդունել բռնագանձել նաև 1.394.629 ՀՀ դրամ՝ որպես  հօգուտ ՀՀ պետական բյուջեի 27.892.577 ՀՀ դրամ գումար բռնագանձելու  կատարողական գործողությունների կատարման ծախս:

ՀՀ կառավարությանն առընթեր պետական եկամուտների կոմիտեի աշխատակազմի իրավաբանական վարչությունը 19.04.2016թ. թիվ 11-7/12469-16 գրությամբ դիմել էր ՀՀ ԴԱՀԿ ծառայության ֆինանսների նախարարության հայցերով բռնագանձումների Երևան քաղաքի բաժին՝ հայտնելով, որ «Զարգացման հայկական գործակալություն» ՓԲԸ-ի կողմից հարկային պարտավորությունները մարվել են, ուստի խնդրել էր կարճել «Զարգացման հայկական գործակալություն» ՓԲԸ-ի նկատմամբ հարուցված կատարողական վարույթը: Սակայն «Զարգացման հայկական գործակալություն» ՓԲԸ-ին պատկանող գույքի և դրամական միջոցների վրա  դրված արգելանք ԴԱՀԿ ծառայության կողմից չի հանվել՝ պատճառաբանությամբ, որ պետք է մարվի նաև 1.394.629 դրամ կատարողական գործողությունների ծախսը:


Ի կատարումն ՀՀ վարչապետի 2016թ. հունիսի 3-ի թիվ 02/23.25/7984-16 հանձնարարականի՝ ՀՀ արդարադատության նախարարությունը ներկայացրել է ԴԱՀԿ ծառայության կատարողական գործողությունների կատարման ծախսերը հատուցելու հարցի վերաբերյալ դիրքորոշում, որտեղ նշված է, որ հիմք ընդունելով պահանջատիրոջ գրավոր դիմումը հարկադիր կատարողը պետք է կարճի կատարողական վարույթը՝ վերացնելով վարույթի շրջանակներում կիրառված արգելանքները: 

Հաշվի առնելով ՀՀ արդարադատության նախարարության դիրքորոշումը «Զարգացման հայկական գործակալություն» ՓԲԸ-ի պարտավորությունների կազմից հանվել է 1.394.629 դրամ կատարողական գործողությունների ծախսը և մշտապես գործող ֆինանսատնտեսական նախարարական կոմիտեի 02.06.2016թ.-ի նիստում քննարկված ՀՀ կառավարության որոշման նախագիծը խմբագրվել է և ՀՀ կառավարության աշխատակազմին հատկացվող գումարը նվազեցվել է 1.394.629 դրամով:   

ՀՀ վարչապետի 24.02.2016թ. թիվ 02/23.17/2439-16 հանձնարարականով ՀՀ կառավարությանն առընթեր պետական գույքի կառավարման վարչությանը և ՀՀ ֆինանսների նախարարությանը հանձնարարվել էր սահմանված կարգով ներկայացնել առաջարկություն՝ «Զարգացման հայկական գործակալություն» ՓԲԸ-ին անհրաժեշտ ֆինանսական միջոցների հատկացման մասին: ՀՀ ֆինանսների նախարարության 11.03.2016թ. թիվ 01/11-4/9100-16 գրության համաձայն՝ «Զարգացման հայկական գործակալություն» ՓԲԸ-ին անհրաժեշտ ֆինանսական միջոցների հատկացման հարցին հնարավոր է անդրադառնալ ՀՀ կառավարությանն առընթեր պետական գույքի կառավարման վարչության կողմից ՀՀ կառավարության համապատասխան որոշման նախագծի ներկայացման պարագայում: 


Ելնելով նրանից, որ նախորդ տարիներին «Զարգացման հայկական գործակալություն» ՓԲԸ-ի ֆինանսավորումն իրականացվում էր ՀՀ պետական բյուջեից՝ ՀՀ կառավարության աշխատակազմին տրամադրված դրամական միջոցները նվիրաբերության պայմանագրով անհատույց հանձնելով «Զարգացման հայկական գործակալություն» ՓԲԸ-ին, և հաշվի առնելով, որ 2015թ.-ի ֆինանսավորումն ամբողջությամբ չի իրականացվել՝ ընկերության գույքն ու դրամական միջոցները արգելանքի տակ գտնվելու պատճառով, սույն նախագծով առաջարկվում է ՀՀ կառավարության պահուստային ֆոնդից ՀՀ կառավարության աշխատակազմին հատկացնել 9.195.300 ՀՀ դրամ` «Զարգացման հայկական գործակալություն» ՓԲԸ-ի պարտավորությունները մարելու և լուծարման գործընթացն արդյունավետ կանոնակարգելու համար:

Ընկերության պարտավորությունները կազմում են 9195,3 հազար դրամ, որից՝

1. կարճաժամկետ կրեդիտորական պարտք բյուջեին
- 4086,8 հազար դրամ՝

1.1 շահութահարկի գծով





- 2794,3 հազար դրամ
(հարկային մարմնի կողմից իրականացված ստուգման ակտով արձանագրված 27942,9 հազար դրամ շահութահարկի գծով հարկային պարտավորության 10%-ը, որը ենթակա է է գանձման հարկային մարմնի զարգացման ֆոնդին)

1.2 եկամտային հարկ





- 1267,5 հազար դրամ,

1.3  սոց. վճար  (կուտակային)




- 25,0 հազար դրամ,

2. Կրեդիտորական պարտք աշխատավարձի և 

աշխատակիցների այլ կարճաժամկետ 

հատուցումների գծով





- 4728,5 հազար դրամ՝

ՀՀ աշխատանքային օրենսգրքի 113-րդ հոդվածի 1-ին մասի 1)-ին կետի համաձայն ընկերության բոլոր աշխատողները 2015թ. ապրիլից ազատվել են աշխատանքից՝ օրենքով սահմանված կարգով ստանալով իրենց վերջնահաշվարկները և արձակման նպաստները:  Լուծարման գործընթացը կազմակերպելու նպատակով լուծարման հանձնաժողովը պայմանագրեր է կնքել 3 աշխատողի հետ՝ հանձնակատարի, հաշվապահական հաշվառումն իրականացնելու համար հաշվապահի և գույքի պահառությունն իրականացնելու նպատակով գործերի կառավարչի հետ: Ներկայումս ընկերությունն ունի երկու աշխատող (տեղեկանքը կցվում է):

3. Այլ կրեդիտորական պարտքեր



- 380,0 հազար դրամ՝

3.1 Արմենբրոկ (ռեեստրի վարում)



- 70,0 հազար դրամ,

Հիմք՝ Արմենբրոկի 05.04.2016թ. թիվ ԱԲ/01-104 տեղեկանքը (կցվում է): 

3.2 Հայաստանի ազգային արխիվ 

(փաստաթղթերի արխիվացման ծառայությունների դիմաց)
- 300,0 հազար դրամ

«Արխիվային գործի մասին» ՀՀ օրենքի 20-րդ հոդվածի 5-րդ մասի համաձայն՝ իրավաբանական անձանց լուծարման դեպքում լուծարային հանձնաժողովը կազմակերպում է լուծարվող կազմակերպության գործունեությամբ առաջացած անձնակազմին վերաբերող փաստաթղթերի առանձնացումը և հանձնումը պետական կամ համայնքային արխիվ, ընդ որում՝ «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» ՀՀ օրենքի 50-րդ հոդվածի 1-ին մասի համաձայն՝ իրավաբանական անձի լուծարման պետական գրանցում կատարելու համար պարտադիր պահանջ է «Արխիվային գործի մասին» ՀՀ օրենքի 20-րդ հոդվածի 5-րդ մասի պահանջների կատարումը: Ելնելով նշվածից, ընկերության փաստաթղթերի արխիվացման նպատակով, պայմանագիր է կնքվել «Հայաստանի ազգային արխիվ» ՊՈԱԿ-ի հետ (պատճեն կցվում է):

3.3 Լուծարման պետական գրանցման տուրք


- 10,0 հազար դրամ

Հիմք՝ «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» ՀՀ օրենք: 


 «Զարգացման հայկական գործակալություն» ՓԲԸ-ի ակտիվների կազմում հաշվառված գույքը գտնվում է տարբեր տարածքներում՝ ք.Երևան, Մ.Մկրտչյան 5 (ՀՀ էկոնոմիկայի նախարարության շենք), Չարենցի 17 (ոչ պետական սեփականատիրոջ տարածք), Կոմիտաս 49/3 (ՀՀ պետական ռեգիստրի գործակալության շենք), ք.Աբովյան (ոչ պետական սեփականատիրոջ տարածք) հասցեներում: Ոչ պետական տարածքների սեփականատերերը բազմիցս դիմել են «Զարգացման հայկական գործակալություն» ՓԲԸ-ին՝ խնդրելով սեղմ ժամկետում իրենց տարածքներն ազատել գործակալության գույքից:  
Հաշվի առնելով, որ ՀՀ կառավարության 18.12.2014թ. N1523-Ն որոշման համաձայն «Զարգացման հայկական գործակալություն» ՓԲԸ-ի գույքն ի վերջո պետք է հանձնվի Հայաստանի զարգացման հիմնադրամին, լուծարման հանձնաժողովը դիմել է Հայաստանի զարգացման հիմնադրամի տնօրենին՝ այդ գույքի ի պահ հանձնումը նրանց կողմից կազմակերպելու խնդրանքով, սակայն հիմնադրամի տնօրենը առաջարկել է դուրս գրել ընկերությանը պատկանող, սակայն օգտագործման համար ոչ պիտանի գույքը և հիմնադրամին ընկերության գույքի հանձնման հարցին անդրադառնալ ընկերության պարտատերերի պահանջների բավարարումից հետո:

«Զարգացման հայկական գործակալություն» ՓԲԸ-ի գույքն իրենից ներկայացնում է՝

1. Հիմնական միջոցներ 
   



- 77252,2 հազար դրամ 
1.1 Հիմնական միջոցների կազմում գերակշիռ մաս է կազմում Շանհայ Էքսպո 2010 ցուցահանդեսից Հայաստան վերադարձված գույքը՝ 27 հատ «Աշխարհի քաղաքի» մակետներ և մեծ սեղան մակետների համար (մասնատված վիճակում)՝  51560,8 հազար դրամ հաշվեկշռային արժեքով:
Նշված գույքը նախատեսված է եղել կոնկրետ Շանհայ քաղաքում 2010 թվականին կազմակերպված ցուցահանդեսի համար և պատրաստվել է տեղում: Հայաստան տեղափոխելու համար գույքը մասնատել են և տեղակայել Աբովյան քաղաքում: Դրանից հետո «Զարգացման հայկական գործակալություն» ՓԲԸ-ի կողմից գույքը երբևիցե չի օգտագործվել:     

1.2 Ընկերության հաշվեկշռում հաշվառված հիմնական միջոցներից 19744,2 հազար դրամ հաշվեկշռային արժեքով գույք տեղակայված է ՀՀ էկոնոմիկայի նախարարության շենքում և դահլիճում: 
ՀՀ կառավարության 2011թ. մարտի 3-ի թիվ 203-Ա որոշմամբ «ՀՀ էկոնոմիկայի նախարարության աշխատակազմ» պետական կառավարչական հիմնարկին ամրացված՝ Երևան քաղաքի Մհեր Մկրտչյան N5 հասցեում գտնվող «Ա» մասնաշենքի 1-ին հարկի դահլիճը՝ 196.92 քառ. մետր մակերեսով տասը տարի ժամկետով անհատույց օգտագործման իրավունքով տրամադրվել էր «Զարգացման հայկական գործակալություն» ՓԲԸ-ին: Գործակալությունը դահլիճի համար անհրաժեշտ գույքը ձեռք է բերել հենց տվյալ դահլիճի և կոնկրետ նպատակային օգտագործման համար՝ աթոռներ, ամբիոններ, բարձրախոսներ, ձայնի ուժեղացուցիչներ, խոսափողեր, հեռուստացույցներ, պրոյեկտորներ: Նշված գույքը վաճառելու պարագայում ՀՀ էկոնոմիկայի նախարարությանն ամրացված շենքում տեղակայված դահլիճը ամբողջովին կկորցնի իր նպատակային նշանակությունը:    

1.3 Պիտանի հիմնական միջոցների գերակշիռ մասը՝ 1022,0 հազար դրամ հաշվեկշռային արժեքով, անհատույց օգտագործման իրավունքով տրամադրվել է Հայաստանի զարգացման հիմնադրամին, որն իր գործունեությունն ապահովում է նաև նշված գույքով:   

1.4 Ընկերության մնացած հիմնական միջոցները հիմնականում բարոյապես մաշված են և ներկայումս չեն կիրառվում, մեծ մասը գտնվում է անսարք վիճակում և հետագա օգտագործման համար պիտանի չեն, դա է պատճառը, որ ժամանակին ք.Երևան, Կոմիտաս 49/3 և Չարենցի 17 հասցեներում գտնվող գույքը ք.Երևան, Մ.Մկրտչյան 5 հասցե չի տեղափոխվել:
2. Շրջանառու միջոցներ (պաշարներ)
2.1  նյութեր 







- 358,8 հազար դրամ, 

2.2  արագամաշ առարկաներ




- 14686,6հազար դրամ, 

2.3  ապրանքներ 






- 3830,2 հազար դրամ:

Շրջանառու միջոցներն իրենցից ներկայացնում են 700 անվանում տպագրական նյութեր, որոնք գնվել են 2010 թվականին և պիտանի չեն, Հայաստանի քարերի ներկայացնող 235 հատ գիրք (4957,6 հազ. դրամ արժեքով), ավելի քան 10 տարի առաջ ձեռք բերված քաթրիջներ (4667,3 հազ. դրամ արժեքով), տպագրական նյութեր (3671,5 հազ. դրամ արժեքով), տպագիր գովազդային բրոշյուրներ և բուկլետներ, բացիկներ, DVD և SD սկավառակներ, այլ գրքեր, վզկապներ, Հայկական դիցաբանության ստենդ, պաստառներ, ամսագրեր և այլն, 2005 թվականի Ճապոնիայի Աիչի քաղաքում կայացած ցուցահանդեսից բերված գույք՝ նկար, կերամիկական աքսեսուարներ, դրոշ, ստենդ, պաստառներ և այլն: 
Ընկերության գույքի նկարագիրն արձանագրված է նաև լուծարման գործընթացի սկզբում իրականացված գույքագրման ակտում, ընդ որում գույքագրման հանձնաժողովի կազմում ընդգրկված էին եղել նաև ՀՀ կառավարության աշխատակազմի երկու ներկայացուցիչ: 
«Զարգացման հայկական գործակալություն» ՓԲԸ-ի գույքը (բացառությամբ՝ Հայաստանի զարգացման հիմնադրամին անհատույց օգտագործման իրավունքով տրամադրված, ՀՀ էկոնոմիկայի նախարարության շենքում և դահլիճում տեղակայված, ինչպես նաև ընկերությանը պատկանող անսարք հետագա օգատագործման համար ոչ պիտանի, ներկայումս չկիրառվող, բարոյապես և ֆիզիկապես մաշված գույքի) 2015թ. մայիսից դրված է հրապարակային սակարկություններով վաճառքի, ընդ որում օգոստոս ամսից աճուրդները չեն կայանում գնորդ չլինելու պատճառով: Վաճառվել է շուրջ 3200,0 հազար դրամի գույք, որոնք ուղղվել են ընկերության պարտավորությունների մարմանը:  

ՏԵՂԵԿԱՆՔ
ՀՀ կառավարության որոշման նախագծի ընդունման հիմնավորմանը 
ներկայացվող պահանջների վերաբերյալ
1. Իրավական ակտերի ցանկ, որոնց հիման վրա մշակվել է իրավական ակտի նախագիծը`

ՀՀ քաղաքացիական օրենսգիրք,

«Իրավական ակտերի մասին» ՀՀ օրենք,
 «Հայաստանի Հանրապետության բյուջետային համակարգի մասին» ՀՀ օրենք:

2. Նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

3. Պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազում չի նախատեսում: 

4. Նախագծի հեղինակների (մշակողների) անունները, ինչպես նաև այն մարմինների ցանկը, ում հետ նախագիծը համաձայնեցվել է`


հեղինակ (մշակող)` ՀՀ կառավարությանն առընթեր պետական գույքի կառավարման վարչություն
համաձայնեցվել է ՀՀ ֆինանսների նախարարության և ՀՀ արդարադատության նախարարության հետ: 
Ամփոփաթերթ
ՀՀ կառավարության որոշման նախագծի կապակցությամբ շահագրգիռ գերատեսչությունների առարկությունների և առաջարկությունների վերաբերյալ
	Առարկության,  առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն

	ՀՀ ֆինանսների նախարարություն
29.04.2016թ. N01/83-5/13134-16
	Նախագծից պարզ չէ, թե բյուջետային ծախսերի տնտեսագիտական դասակարգման որ հոդվածով է նախատեսվում հատկացումն իրականացնել: 
	Հաշվի է առնվել:

Նախագծի 2-րդ կետը լրացվել է:

	ՀՀ արդարադատության նախարարություն

16.05.2016թ. N02/5901-16

	Որոշման նախագիծը համապատասխանում է ՀՀ օրենսդրության պահանջներին:
	


